
Unitatearen helburuak

Bertako euskaran dihardugunian, aditz laguntzaillietan egitten dittugun akats nabarmenetako batzuen kontzientzia hartzia eta forma zuzenak erakustia da unidade honen helburu nagusixena.

Aditza zuzendu eta aberasteko ariketak ikas-maillaka bereiztu dittugu, edade bakoitzak bere ezaugarri eta helburuak dauzkalako. Dana dala, guk hemen proposatutakuak premiñen arabera moldatzekuak izan leizke, jakiña.

Haur Hezkuntza:

Edade honetan ez dago hizkuntza era kontzientian lantzeko modurik. Hizkuntza, komunikatzeko tresna bat besterik ez da. Hortaz, ez dotsegu eskatuko hizkuntzaz hausnartzia. Hizkuntza erabilli egingo dugu. Eredu zuzenak eskaintzen dotsegun neurrixan bereganatu egingo dittue forma egokixak. Eredu egokixak irakasliaren diskurtsoaren bidez, jolasen bidez eta kantuen bidez eskaiñiko dotsegu.

· Bereziki nor-nork aditz formak lantzeko ariketak proposatu dittugu eta, gehixenetan, ni eta zu pertsonak landuko dira, edade horretan horrexek erabiltzen dira gehixen eta.

· Nor-Nork eta nor-nori-nork bereizteko beste ariketa bat be proposatu dogu.

· Baldintzaren formarik erabillienak ahoz lantzeko beste bat be bai, ni eta zu pertsonak lantzekua hau be.

· Eta bereziki ahalezkuak lantzeko ariketarik proposatu ez badugu be, inportantia litzake irakasliak elkarrizketa arruntetan be forma zuzenak erabiltzia eta horrek bultzatzia.

Lehen Hezkuntza eta Bigarren Hezkuntza:

Eguneroko jardunak hainbat aukera eskaintzen dosku eredu zuzenak erabiltzeko. Horretaz gain, hizkuntzaz eta hizkuntzaren erabillera zuzenaz jabetzen doiazen neurrixan eredu zuzenak identifikatzera bultzatuko dittugu ikasliak.

· Hemen proposatutako ariketen bidez landu leizkien batzuk:

· Nor-Nork eta Nor-Nori-Nork aditz formak desberdintzia.

· Nor-Nork eta Nor-Nori-Nork aditz forma danak.

· Baldintzaren forma danak.

· Ahaleraren formarik erabilixenak.

· Eta hitanua lantzeko ariketa bat be proposatu dogu, bigarren hezkuntzan, nahi bada, hikaren inguruko hausnarketa bat behintzat egitteko.

